
EINDAHAN alam
flora dan fauna yang

semakin terjejas
akibat pembangunan dan
kebimbangan terhadap keni-
pisan lapisan ozon menarik
perhatian tiga pelukis apa-
bila mereka berasa bertang-
gungjawab menyedarkan
masyarakat akan kepen-
tingan menghargai alam
semula jadi.

Usaha tiga pelukis, Rizlan
Kamaruddin, Abdul Ghani
Ahmad dan Rafie Abdul Rah-
man, merakam keindahan
flora dan fauna alam semula
jadi lewat 30 lukisan yang
dipamerkan pada Pameran
Lukisan Dunia Pesona FRIM
bersama Rizlan, Ghani
& Rafie, wajar dicontohi
penggiat seni rupa.

Mohd Rizlan yang mem-
besar di kawasan perkam-
pungan mengakui dirinya
senang dengan kehijauan
dan kesegaran alam semula
jadi dan sedih kerana perse-
kitaran sedemikian semakin
terhimpit oleh kepesatan
pembangunan di negara ini.

“Sejak awal kehidupan

manusia, ada perhubungan
saling memerlukan antara
alam semesta dengan manu-
sia, tetapi putaran itu kini
sudah terusik oleh pem-
bangunan sehingga meng-
akibatkan sesetengah flora
dan fauna berdepan dengan
kepupusan,” katanya pada
pertemuan dengan Galeri,
selepas pelancaran pame-
ran terbabit di Balai Seni
Lukis Negara (BLSN), Kuala
Lumpur, baru-baru ini.
- Beliau merakam keunikan
Hutan Belum ke atas kan-
vas dengan judul yang sama
dalamusahanyamemastikan
kehebatan anugerah alam itu
dapat dihayati generasi men-
datang sehingga lima enam
ratus tahun meskipun dalam
bentuk karya, tetapi tidak
pasti apakah lokasi terbabit
mampu bertahan.

Karyanya, Kocakan Tasik
di Hening Pagi Belum,

dihasilkan apabila berpe-
luang menyaksikan pusaran
air di tengah kolam semula
jadi pada suatu pagi yang
baginya membentuk suatu
keindahan tidak terucap dan
hanya dapat dicurahkan di
atas kanvas untuk dikongsi
dengan peminat seni rupa.

“Saya sukakan alam
sedari kecil dan sehingga
kini minat itu belum. beru-
bah, malah kian bertambah
walaupun sudah hampir 30
tahun. menceburkan diri
dalam seni rupa. Tumpuan
saya kepada alam semula
jadi untuk dipindahkan ke
dalam karya tidak mungkin
akan ‘mati’” ujarnya.

Abdul Ghani yang terke-
san dengan kepupusan alam
semula jadi di negara ini
ferpanggil untuk mengang-
kat keindahan flora di hutan
khususnya tumbuhan unik
yang semakin jarang ditemui
melalui Siri Periuk Kera.

“Alam adalah sumber
inspirasi kepada pelukis

HUTAN Belum,

i; Rafie, Rizlan dan Ghani.

mahupun penulis ketika
sedang berkarya. Déngan
merenung alam mereka
akan mendapat ilham. Tanpa
alam, mungkin seniman

akan ketandusan idea dan.

hancurlah kreativiti seni
mereka.

“Saya tergerak untuk men-
jadikan periuk kera sebagai
subjek utama kerana berasa
semakin ramai orang tidak
mengendahkan kehadiran
tumbuhan unik ini yang
turut menjadi simbol Negeri
Sabah kepada pelancong
luar,” jelasnya yang meng-
akui Siri Periuk Kera antara
lukisannya paling mencabar
yang pernah dihasilkannya.

Rafie juga tidak terkecuali
meluahkan rasa kecintaan-
nya kepada alam semula
jadi apabila tampil dengan
lima karya yang menghargai
keindahannya pada pameran
terbabit dan antaranya, Di
Pinggiran Kuala Lumpur.

“Kuala Lumpur yang dike-
nali sebagai ‘hutan batw,

pada pameran di B

RIMBA Malaysia.

tetapi masih disegari dengan
pemandangan hutan di ping-
giran kota dan ini membuk-
tikan bahawa masih ada sisa
ketenangan dan kedamaian
yang boleh dinikmati warga
kota bagi menenangkan
fikiran,” katanya.

Lewat Rimba Malaysia,
Rafie membawa peminat seni
tampak berinteraksi dengan
undang-undang rimba dan
falsafah yang lemah.akan
sentiasa menjadi mangsa
kepada si gagah sambil men-
gangkat harimau sebagai
simbol kekuasaan, kegaga-
han dan kekuatan.

“Saya  berharap mela-

lui pameran ini pengunjung
sedar akan kepentingan
menjaga dan memulihara
alam semula jadi kerana
setiap manusia memettu-
kan sedikit ketenangan dan
kedamaian selepas seharian
menghadapi tekanan hidup
di ibu kota,” jelasnya.

. Pengerusi Lembaga
Amanah Balai Seni Lukis
Negara, Datuk Seri Abdul
Azim Mohd Zabidi yang
merasmikan pameran terba-
bit turut disertai Timbalan
Ketua  Setiausaha I,
Kementerian Sumber Asli
dan Alam Sekitar, Azizah
Mohamed.




